Deontais NPWS le haghaidh tionscadail bheaga taifeadta 2024
Cúlra
Is gníomhaireacht feidhmiúcháin í an tSeirbhís Páirceanna Náisiúnta agus Fiadhúlra (NPWS) de chuid na Roinne Tithíochta, Rialtais Áitiúil agus Oidhreachta agus is é an comhlacht reachtúil é atá freagrach as Caomhnú an Dúlra agus Oidhreacht Nádúrtha in Éirinn. Braitheann NPWS ar fhaisnéis chruinn ar speicis agus ar ghnáthóga chun tacú lena chomhairle eolaíoch ar chuspóirí caomhnaithe dúlra agus ar bhearta praiticiúla.
Tá traidisiún láidir ag Éirinn ó thaobh stair an dúlra a thaifeadadh. Aithníonn NPWS go dteastaíonn tacaíocht ón bpobal taifeadta chun a shaineolas ó thaobh sainaithint agus taifead speicis de a chothabháil agus a fheabhsú.
Is é príomhaidhm na ndeontas seo ná tacaíocht agus spreagadh a thabhairt don líonra reatha de nadúraithe atá ag taifeadadh in Éirinn agus chun an chéad ghlúin eile de thaifeadóirí a fhorbairt. Tá na deontais dírithe ar thaifeadóirí deonacha nach bhfaigheann íocaíocht nó ar chumainn agus ar chomhlachais de thaifeadóirí a bhfuil rochtain theoranta / rochtain ar bith acu ar thacaíochtaí airgeadais dá gcuid oibre.
Is í seo séú bliain na scéime deontais agus thacaigh sé le níos mó ná 100 tionscadal a bhí á reáchtáil ag daoine aonair agus ag grúpaí. Chlúdaigh na deontais raon iomlán stair an dúlra in Éirinn lena n-áirítear taifeadadh ar an láithreán de ghrúpaí bitheolaíochta (e.g. leamhain, inveirteabraigh thalúnda eile, ialtóga, plandaí, orgánaigh mhuirí), tacaíocht d'fhoilseacháin agus uasdátú ar shuímh ghréasáin agus tacaíocht ar mhaithe le trealamh speisialaithe chun suirbhéanna a dhéanamh a cheannach.
Is cúis áthais don NPWS a fhógairt go bhfuil scéim 2024 ar oscailt anois. Tá iarratais á lorg ón bpobal taifeadta do thionscadail a bhaineann le stair an dúlra in Éirinn.
Is é €5000 uasluach deontais aonair, íoctha i riaráiste ar chaiteachais a dearbhaíodh. Cinnfear líon na ndeontas atá le dámhachtain de réir an bhuiséid iomlán agus cáilíocht na n-iarratas. Forchoimeádann an NPWS an ceart chun a oiread deontais agus atá oiriúnach a dhámhachtain.
Cineálacha Tionscadal
Is féidir deontais a úsáid le haghaidh taifeadadh bitheolaíochta agus le haghaidh tabhairt le chéile agus scaipeadh sonraí a bhaineann le Stair Dúlra na hÉireann. Cuirtear fáilte roimh iarratais a chlúdaíonn gach réimse de Stair an Dúlra in Éirinn – is féidir gnáthóga nádúrtha agus breacnádúrtha nó speicis dhúchasacha a chlúdach le deontais.
Na cineálacha costas is féidir a chlúdach faoin scéim ná
· Costais oibre allamuigh (taisteal agus cothú) laistigh d’Éirinn. Ní chlúdófar costais oibre allamuigh lasmuigh d'Éirinn i gcoitinne ach is féidir leo a bheith incháilithe i gcás ina bhfuil buntáiste inléirithe do thaifeadadh Stair an Dúlra in Éirinn
· Ceannach trealaimh speisialaithe d'obair allamuigh, leabhair agus eochracha. Tabhair faoi deara nach féidir ceannaigh den sórt sin a mhaoiniú ach do thionscadail dheonacha, neamhthráchtála thar a saolré iomlán. Luaigh i d'iarratas an réasúnaíocht maidir le cén fáth a bhfuil trealamh riachtanach do do thionscadal, agus faisnéis faoi úinéireacht agus úsáid aon trealaimh/leabhar tar éis do dheontas a bheith críochnaithe
· Na costais a bhaineann le ceardlanna agus cúrsaí oiliúna a reáchtáil lena n-áirítear oiliúnóir a fhostú
· Na costais a bhaineann le freastal ar shainchúrsaí oiliúna
· Na costais a bhaineann le cuairteanna a thabhairt ar mhúsaeim chun taighde a dhéanamh ar bhailiúcháin
· Foilsiú atlas, treoracha páirce nó eochracha. Tabhair faoi deara gur cheart duit téacs samplach nó leathanaigh shamplacha a chur isteach leis an iarratas
· Suíomhanna gréasáin agus bunachair sonraí ar líne
· Eilimintí scoite de thionscadail níos mó (lena n-áirítear tionscadail a cuireadh tús leo cheana féin)

NÍ chlúdófar na nithe seo a leanas leis na deontais
· taighde acadúil
· bearta caomhnaithe agus obair bhainistithe, lena n-áirítear aon suirbhé nó monatóireacht ghaolmhar
· aon ghné d'fhostaíocht ghairmiúil lena n-áirítear íocaíocht le conraitheoirí (Tabhair faoi deara: ní bhaineann seo le costais oiliúna, lena n-áirítear oiliúnóir a fhostú, atá incháilithe faoin scéim deontais)
· trealamh neamhspeisialaithe, ar nós crua-earraí ríomhaire
· speicis ionracha agus speicis neamhdhúchasach
· speiceas ceansaithe
· obair a chlúdaítear le deontais eile nó le tacaíochtaí airgeadais i.e. maoiniú dúblach ar bith
Na Scálaí Ama
Tríd is tríd, ba cheart deontas a éileamh faoin 1 Samhain 2024. Ní mór deontais le haghaidh foilseachán agus ceannacháin a tharraingt anuas go hiomlán in 2024. Déanfar iarratais a mheas, agus féadfar deontais a bhronnadh le tarraingt anuas go hiomlán nó go páirteach in 2025, i gcás ina bhfuil bunús le hobair allamuigh, ceardlainne nó traenáil i gcaitheamh an gheimhridh/go luath in 2025.
Nuair a tharlaíonn moill gan choinne, féadfaidh faighteoir deontais iarratas a dhéanamh ar shíneadh go 2025. Ní cheadófar ach síneadh amháin dá leithéid. Ní mór iarratas ar shíneadh a chur isteach faoin 2 Meán Fómhair 2024 (féach coinníollacha 1 agus 3 i gCritéir an NPWS le haghaidh Maoiniú Deontais).
Próiseas Iarratais
1. Ní mór iarratais a chur isteach faoi 5pm ar an 8 Aibreán 2024 ag baint úsáid as an bhfoirm iarratais thíos. Ní ghlacfar le hiarratais a chuirfear isteach i ndiaidh an spriocdháta.
2. Ní féidir le hiarratasóirí ach dhá (2) iarratas a chur isteach in aon bhliain ar leith.
3. Is tríd an ríomhphost AMHÁIN a ghlacfar le foirmeacha iarratais ag biodiversitypolicy@housing.gov.ie.
4. NÍ MÓR Deontais NPWS le haghaidh tionscadail bheaga taifeadta 2024 a úsáid i réimse ábhair an ríomhphoist.
5. NÍ MÓR an dearbhú ag aontú leis na téarmaí agus na coinníollacha go léir a shíniú (glacfar le síniú a scanadh).
6. Féadfar faisnéis tacaíochta a bhaineann leis an iarratas a chur san áireamh ach níor cheart go mbeadh níos mó ná leathanach amháin A4 ann.
7. Féach na nótaí ar an bhfoirm iarratais.


An próiseas meastóireachta agus dámhachtainí
Déanfar gach iarratas a scrúdú le haghaidh incháilitheachta faoin scéim. Ní dhéanfaidh an Roinn ach iarratais incháilithe a mheas go hiomlán agus a mheas i gcoinne critéar ginearálta dámhachtana lena n-áirítear
· Buntáiste do Stair an Dúlra in Éirinn a thaifeadadh ar nós forbairt acmhainne agus giniúint faisnéise nua
· Cáilíocht an mholta 
· Féidearthacht agus scálaí ama
Déanfar deontais a dhámhachtain faoi réir maoinithe, ar bhonn tosaíochta de réir scór. Forchoimeádann an NPWS an ceart cibé líon deontas a mheasfar a bheith oiriúnach.
Táthar ag súil go gcuirfear na cinntí deiridh ar iarratais in iúl d’iarratasóirí i mBealtaine 2024.
Nithe Insoláthartha
Ní mór na taifeadtaí speicis go léir a chur chuig an NPWS ag baint úsáid as a theimpléad taifead caighdeánach, a sholáthrófar do gach iarratasóir rathúil (NPWS_Biodiversity_Recorders_Grant_record_template.xls).
Ní mór taifeadtaí a chur isteach in éineacht le (4-10 A4 pages) Tuarascáil Tionscadail ag cur síos ar an taifeadadh a rinneadh ar stair an dúlra faoin deontas ag cur síos ar an taifeadadh a rinneadh ar stair an dúlra faoin deontas. Ba cheart go soláthródh Tuarascáil Airgeadais doiciméadú tacaíochta maidir le híocaíocht an deontais (mar shampla sonraisc a scanadh). NÍOR CHÓIR sonraí airgeadais a chur isteach leis an Tuarascáil Tionscadail.
I gcás foilseachán, iarrtar ar dheontaithe cóip chrua nó pdf den fhoilseachán deiridh a bhronnadh ar leabharlann an NPWS.
Íocaíocht
I gcomhréir leis an gciorclán DPER 14/2023, íocfar an deontas i riaráiste ar chaiteachas a dearbhaíodh. Déanfar íocaíocht aonair ar chríochnú an tionscadail trí aistriú leictreonach bainc. Is in euro a dhéanfar íocaíocht (€). Beidh an íocaíocht faoi réir sonrasc deiridh a chur isteach (in Euro €), atá ag teacht leis an doiciméadú airgeadais (e.g. sonraisc an tsoláthróra), tuarascáil tionscadail, sonraí tionscadail agus doiciméid riachtanacha eile. Is é an 1 Samhain 2024 an dáta is déanaí le cur isteach (tabhair faoi deara: is féidir éilimh a dhéanamh ar thionscadail chríochnaithe roimh an dáta seo). Tá an dualgas ar na deontaithe a áirithiú go bhfaigheann an NPWS an doiciméadú go léir in am.
Téarmaí agus coinníollacha
Beidh ar na deontaithe cloí leis an gcaighdeán is airde trédhearcachta agus cuntasachta mar atá doiciméadaithe i gciorclán na Roinne Caiteachais Phoiblí agus Athchóirithe (DPER) 14/2013 – Bainistiú agus Cuntasacht i leith Deontais as Cistí Státchiste. Féach Critéir le haghaidh Maoiniú Deontais an NPWS thíos chomh maith.
Comhfhreagras
Ní mór gach comhfhreagras a bhaineann leis an scéim seo a chur trí ríomhphost chuig biodiversitypolicy@housing.gov.ie.

Critéir le hAghaidh Maoiniú Deontais an NPWS
1. Tairiscint Deontais
Nuair a bheifear ag glacadh le tairiscint deontais, glacann an deontaí leis na téarmaí seo ina iomláine. Ní féidir deontas a úsáid ach amháin le haghaidh na gcostas sonrach agus na tréimhse ama ceadaithe ag an Roinn mar atá leagtha amach i do thairiscint deontais agus ar bhealach a uasmhéadaíonn luach ar airgead.
2. Admháil Tacaíochta
Ní mór do dheontaithe tacaíocht na Seirbhíse Páirceanna Náisiúnta agus Fiadhúlra (NPWS) i leith na Roinne Tithíochta, Rialtais Áitiúil agus Oidhreachta a admháil agus an lógó cuí a áireamh in aon fhoilseacháin, suíomhanna gréasáin nó ábhar poiblíochta a bhaineann leis an tionscadal. Forchoiméadann an Roinn an ceart cóipeanna den ábhar sin go léir a iarraidh.
3. Athruithe ar Mholadh
Ní mór comhaontú na Roinne a fháil roimh ré agus i scríbhinn maidir le haon athrú atá beartaithe maidir leis an tionscadal. Forchoimeádann an Roinn an ceart a thairiscint deontais a tharraingt siar nó a athbhreithniú i gcás ina mbeidh an toradh éagsúil go maith ón gceann a moladh ar dtús mar gheall ar athruithe ar thionscadal.
4. Ceadúnais agus ceadanna
Tá dualgas ar na deontaithe chun a áirithiú go bhfuil na ceadúnais riachtanacha nó údaruithe eile acu chun an tionscadal a chur i gcrích.
5. Tuarascáil agus sonraí
Ní mór do dheonaithe athbhreithniú a chur i gcrích ar an obair atá maoinithe ag an deontas agus Tuarascáil Tionscadail agus Tuarascáil Airgeadais faoin spriocdháta luaite. Forchoiméadann an Roinn an ceart chun íocaíocht deontais a choinneáil siar i gcás nach gcuirtear tuarascálacha ar bith isteach nó mura gcuirtear tuarascálacha leordhóthanacha isteach. Fanfaidh sonraí ar bith a bailíodh mar thoradh ar an tionscadal mar mhaoin intleachtúil an taifeadóra/na taifeadóirí). Mar sin féin, caithfear na sonraí a chur ar fáil go poiblí trí ionad taifeadta agus cuirfear ar fáil don NPWS iad lena úsáid. Cuirtear taifid a fhoilsiú chun cinn, go háirithe i gcás speiceas nua in Éirinn. Ba cheart ábhar dearbhán a chur i mbailiúchán poiblí chomh maith agus speicis nua in Éirinn a thairiscint d’iarsmalann Éireannach ar dtús.
Tá sé mar aidhm ag an NPWS na Tuarascálacha Tionscadail a chur ar fáil go poiblí ar npws.ie. Spreagann an NPWS iarratasóirí a gcuid torthaí a fhoilsiú in irisí a ndearnadh athbhreithniú piaraí orthu, más cuí. I gcásanna den chineál seo, ní chuirfear Tuarascálacha Tionscadail ar fáil go dtí tar éis foilsithe foirmiúil.
6. Clúdach na meán
Nuair atá maoiniú curtha ar fáil d’ócáid phoiblí, ní mór do dheontaithe naisc a sheoladh chuig oifigeach ainmnithe na Roinne faoi aon chlúdach preasa nó bolscaireachta agus aon ghrianghraif, físeáin nó ábhar fuaime ábhartha maidir leis an imeacht.
7. Polasaí um Chosaint Leanaí
Tá an dualgas ar dheontaithe Éireannacha an Roinn a chur ar an eolas más rud é go mbeidh aon obair nó gníomhaíocht i gceist lena dtionscadal nó lena n-imeacht ina mbeidh teagmháil le leanaí nó a bhaineann le soláthar gníomhaíochtaí oideachais, taighde, oiliúna, cultúrtha, áineasa, fóillíochta, sóisialta nó fisiceacha do leanaí. Más rud é gur ‘beidh’ an freagra ar an méid sin roimhe seo, ní mór do dheontaithe seicliosta na Roinne a chomhlánú lena n-áirítear go gcloíonn Polasaí Cosanta Leanaí an deontaí leis na treoirlínte náisiúnta. Ní mór seo a chur trí ríomhphost ag biodiversitypolicy@housing.gov.ie. Ba cheart do gach deontaí a chinntiú go bhfuil polasaithe áitiúla um chosaint leanaí i bhfeidhm nuair is cuí.
8. Saoráil Faisnéise
Féadfar faisnéis a chuirtear ar fáil don Roinn a nochtadh mar fhreagra ar iarratas a dhéantar faoin Acht um Shaoráil Faisnéise 2014. Déanfar gach iarracht rúndacht na ndeontaithe a chosaint i gcomhréir le téarmaí an Achta.
9. Tarraingt Anuas
Braitheann tarraingt anuas deontais ar na coinníollacha thuas á gcríochnú go hiomlán agus go sásúil.
10. Dualgais eile
Sula gcuireann siad iarratas isteach, ba cheart d’iarratasóirí féideartha iad féin a chur ar an eolas ar Chiorclán 13/2014 na Roinne Caiteachais Phoiblí agus Athchóirithe, go háirithe Alt 5: Dualgais an deontaí.
NÓTA AR ÚSÁID AN LÓGÓ NPWS
Sa bhreis ar Choinníoll 2 thuas, éilíonn an tSeirbhís Páirceanna Náisiúnta agus Fiadhúlra (NPWS) go gcaithfidh gach faighteoir deontais tacaíocht an NPWS agus úsáid lógó an NPWS a admháil i ngach ábhar poiblíochta a bhaineann leis an imeacht, an foilseachán nó an tionscadal. Ba chóir go dtiocfadh an admháil seo leis an méid a tugadh d'urraitheoirí nó deontóirí corparáideacha nó eile le haghaidh tacaíochta dá samhail. Déanfar faireachán ar chomhlíonadh na rialach seo maidir le hadmháil agus measfar gur sárú ar choinníollacha deontais é neamhchomhlíonadh. Forchoiméadann an NPWS an ceart cóipeanna d'ábhar poiblíochta den sórt sin a iarraidh. Chun na críche sin, tá cóipeanna den lógó ar fáil nuair a iarrtar iad.
RÁITEAS PRÍOBHÁIDEACHAIS
Geallann an Roinn go ndéanfar do chuid príobháideachta a chosaint agus go léirítear meas uirthi agus baineann sí úsáid as na bearta teicniúla agus eagraíochtúla cuí chun do chuid sonraí a chosaint ó rochtain neamhúdaraithe. Ní dhéanfaidh an Roinn do shonraí a phróiseáil ar chúis ar bith ach amháin i leith na gcuspóirí faoina mbailíodh iad. Féadfar do chuid sonraí pearsanta a roinnt le Ranna Rialtais eile, le húdaráis áitiúla, le gníomhaireachtaí faoi choimirce na Roinne, nó le comhlachtaí poiblí eile, i gcúinsí áirithe nuair a fhoráiltear dó sin de réir dlí. Ní choinneoidh an Roinn do shonraí pearsanta ach chomh fada agus is gá chun na críocha inar bailíodh iad. Nuair nach gá do ghnó an fhaisnéis seo a choinneáil níos mó, déanfar é a scrúdú d’fhonn na sonraí pearsanta a scriosadh a luaithe is féidir, agus de réir bheartas na Roinne. https://www.gov.ie/en/help/privacy-policy/

SCRIOS AN LEATHANACH SEO SULA SEOLTAR FOIRM IARRATAIS
	DEONTAIS NPWS LE hAGHAIDH TIONSCADAIL BHEAGA TAIFEADTA 2024 FOIRM IARRATAIS

	Teideal an Tionscadail
	

	Cleamhnaithe Tionscadail (más ann dóibh)
	NÓTA 1 (scrios an téacs seo sula líontar isteach an fhoirm): Sa chás go dtugtar faoi oiliúint nó suirbhé thar ceann grúpa, ba chóir an grúpa a ainmniú anseo mar an Chleamhnaí Tionscadail. Ní mór d'aon cleamhnaí tionscadail an t-iarratas a athbhreithniú agus a fhormheas.

	Ainm an iarratasóra (Duine/ grúpa/ cumann / comhlachas)
	NÓTA 2 (scrios an téacs seo sula líontar isteach an fhoirm): Ba cheart gurb é seo ainm an phríomhoiliúnóra nó suirbhéir allamuigh NÓ ainm an ghrúpa/chumainn/chomhlachais a dhéanann iarratas ar threalamh, leabhair nó costais eile.

	Ainm an Teagmhálaí (murab ionann é agus an t-ainm thuas)
	

	Seoladh 1
	

	Seoladh 2
	

	Seoladh 3
	

	Éirchód /Postchód
	

	Fón
	

	Ríomhphost (Is trí ríomhphost a dhéanfar gach comhfhreagras a bhaineann leis na deontais)
	

	Uimhir CBL. más infheidhme
	

	Uimhir TCC. más infheidhme
	

	Deontais roimhe seo
	Nóta 3 (scrios an téacs seo sula líontar isteach an fhoirm): Tabhair cód an tionscadail, teideal an tionscadail agus an bhliain do gach deontas roimhe seo ar dámhadh tú faoi Dheontais an NPWS do Scéim na dTionsadal Beaga Taifeadta (2019-2023 uileghabhálach)

	MÉID AN IARRATAIS AR DHEONTAS (UASMHÉID €5,000)
	

	DEARBHÚ
Dearbhaím/Dearbhaímid gur léigh muid Critéir an NPWS le haghaidh Maoiniú Deontais agus an Ciorclán DPER 13/2104 agus glacaim/glacaimid leis na téarmaí agus coinníollacha go léir a thagann in éineacht leis an deontas seo; go bhfuil an fhaisnéis go léir a chuirtear ar fáil, ag an am a scríobhadh, fíor agus ceart; agus, tuigim/tuigimid go dtarraingeofar siar an t-iarratas nó an tairiscint láithreach ar dheontas mar thoradh ar fhaisnéis bhréagach nó mhíthreorach a sholáthar. 

	Sínithe
	NÓTA 4 (scrios an téacs seo sula líontar isteach an fhoirm): Glacfar le síníú a scanadh

	Dáta
	




	DEONTAIS NPWS LE hAGHAIDH TIONSCADAIL BHEAGA TAIFEADTA 2024 FOIRM IARRATAIS

	Teideal an tionscadail: 

	Cur síos an tionscadail. 
Tabhair achoimre ar an tionscadal atá beartaithe a dtabharfar tacaíocht dó (uasmhéid A4 aontaobhach). Scrios an téacs roimhe seo nuair atá an chuid seo á gcur i gcrích agat


	Taithí ábhartha roimhe seo. 
Tabhair achoimre phearsanta ghairid nó sonraí faoi stair agus stádas do ghrúpa (ní mó ná 100 focal). Féadfar naisc chuig suíomhanna ghréasáin agus leathanaigh meán sóisialta a áireamh. Scrios an téacs roimhe seo nuair atá an chuid seo á gcur i gcrích agat


	Costais. 
Déan miondealú le do thoil ar na costais atá le clúdach ag an deontas agus, nuair is féidir, cuir isteach uasmhéid de thrí luachan don trealamh. Scrios an téacs roimhe seo nuair atá an chuid seo á gcur i gcrích agat

